In urari

Il text tracta dil stress da mintgadi e dallas prioritads ch’ins sto metter. Has ti era gia stress? Has ti peda avunda per tias activitads las pli impurtontas?

pensum:

· Rimna tut tias activitads che ti stos far ni fas duront in’jamna.

· Notescha quellas activitads en fuorma da tabella per mintga di semegliont agl urari da scola. Ils temps sas ti parter en sco quei che ti manegias.
· Ponderescha tgeininas da quellas activitads ch’ein las pli impurtontas per tei e marchescha ellas cun colur.

· Con bia temps duront l’jamna drovas ti per tias activitads preferidas?

· Fagei ina discussiun en classa.

exempel:

	temps


	gliendisdis
	mardis
	mesjamna
	gievgia
	venderdis
	sonda
	dumengia

	08.00 – 10.00


	solver e silsuenter scola
	...
	
	
	
	
	

	10.00 – 12.00


	scola
	...
	
	
	
	
	

	12.00 – 14.00


	gentar e star ensemen cun la famiglia
	...
	
	
	
	
	

	14.00 – 16.00


	scola
	...
	
	
	
	
	

	16.00 – 18.00


	dar ballapei culs amitgs
	
	
	
	
	
	

	18.00 – 20.00


	mirar televisiun
	
	
	
	
	
	


Ussa has ti viu con bia stress che ti has e con bia peda per igl impurtont. Co vesa ei denton ora el futur?

pensum:

· Ponderescha tgei professiun che ti fagesses bugen cura che ti has finiu la scola.

· Ponderescha era tgei activitads che ti vulesses far.
· Entgins exempels per professiuns: miedi, scolast, dunna da casa, scrinari, mecanist, mazler, student…
· Ussa fai il medem pensum sco avon, denton cun la professiun da tiu futur. Notescha ella tabella in urari da lavur e las activitads dasperas e marchescha medemamein igl impurtont cun colur.
· Con bia peda has ti el futur per las caussas las pli impurtontas?

· Fagei ina discussiun en classa tgei mistregn che ha tenor vies meini il pli bia stress e co ins sa evitar quei.

· Scrivi si tips per che vus sappies mirar suenter pli tard tgei che vus stueis far per haver peda per las caussas las pli impurtontas.
La crappa dalla veta

Rispunda allas suandontas damondas!

1) Daco ei bia glieud stressada ni surcargada ozildi?

2) Pertgei era il sabi enconuschents ell’entira tiara?

3) Tgi ei tut cumpariu el casti dil sabi?

4) Tgei experiment ha il sabi fatg?

5) Tgei ha il buobet rispundiu alla damonda dil sabi suenter il senn digl experiment?

6) Tgei ha il sabi insumma cussegliau?

Rimnada da cavazzins

pensum:

· Ils scolast parta ora a vus sdremas da pupi da treis differentas colurs.

· Fagei giu en classa tgei colur che stat per las activitads las pli impurtontas e tgeinina per las meins impurtontas.
· Cun agid digl urari che vus haveis fatg (ni era senza) sa ussa mintgin notar sin las sdremas da colur tgei ch’ei il pli impurtont per el.

· Noda mintgamai mo in cavazzin sin ina sdrema e scriva grond avunda e cun in fleter griess.
· Silsuenter saveis vus fermar las sdremas vid la tabla aschia che tuttas ein veseivlas e legiblas.
· Cumparegliei ils cavazzins e fagei categorias.
· Ils tetels dallas categorias saveis vus ussa era scriver sin sdremas da pupi e silsuenter far uorden cun ils cavazzins vid la tabla.
· Ponderei aunc inagada bein, schebein tut ils cavazzins ein el dretg liug. Ei sa denton dar differenzas denter las prioritads, gliez stueis vus era risguardar.
